Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 15fed o Chwefror 2011, yn Y Sefydliad Coffa, Llanrug.
1. Croesawodd y Cadeirydd bawb i’r cyfarfod.
2.
Yn bresennol: Cyngh. Goronwy Hughes (GH), Cyngh. Rhian Thomas (RhT), Cyngh. Avril Jones (AJ), Cyngh. Delyth Tomos (DT), Cyngh. Clifford Williams (CW), Cyngh. Alan Pritchard (AP), Cyngh. Meirwen Lloyd (ML), Cyngh. Meryl Green (MG),  Cyngh. Derfel Jones (DJ), Mr Gareth Roberts (GR – am eitem 4 yn unig) ac Emma Williams (Clerc). 

Ymddiheuriadau: Cyngh. Hefin Jones (HJ), Cyngh. Brian Jones (BJ), Cyngh. Eryl Roberts (ER) a’r Cyngh. Nan Humphreys (NH).
3.
Datgan Buddiant Personol: I’w datgelu fel y maent yn codi.
4.
Logo swyddogol i’r Cyngor: Cyflwynodd GR y logo diweddaraf. Penderfynwyd ar y newidiadau canlynol: Enw Ysgol Cwm y Glo i ddangos ar yr ysgol a dyddiad yr adeilad i’w arddangos ar lun o’r Post. Penderfynwyd y byddai’r Cyngor yn derbyn y logo newydd yn electroneg gan GR. Trafodwyd y steil ac ar ôl cynnal pleidlais, penderfynwyd ar ffurff cylch gyda’r afon yn ffurfio rhan o ymyl y cylch. 

Aethpwyd ymlaen i drafod y cam nesaf gyda dosbarthu pamffledi y llwybrau cyhoeddus. Dywedodd GR y byddai yn hapus i’w dosbarthu i’r canolfanau twristiaeth ac aeth ymlaen i drafod prosiectau cyffrous arall sydd ganddo ar y gweill a fyddai yn cyd-fynd gyda’r pamffledi. 

Diolchwyd i GR am ei waith a gadawodd y cyfarfod.
5.
Cadarnhau Cofnodion:. Dywedwyd y dylai’r Cynghorydd Charles Jones gael ei newid i ‘swyddogion Cyngor Gwynedd’. Yna, fe gadarnhawyd cofnodion Ionawr yn dilyn yr un newid hwn.
6.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd y Clerc bod Llewod Llanrug yn bwriadu peintio y cwt newydd yn wyrdd i gyd.
· Dywedodd y Clerc ei bod wedi gofyn wrth y Swyddog Coed am fynychu cyfarfod y Cyngor a’i fod wedi bod yn hynod o anfodlon i wneud hyn. Penderfynwyd ysgrifennu ato eto gan ofyn wrtho am ail ystyried gan fod y mater yn peri cryn dipyn o boender i’r Cynghorwyr a bod ganddynt nifer o gwestiynau yr hoffent ofyn wrtho. Penderfynwyd anfon copi o’r llythyr i’r pennaeth adran. 
7.
Cae Chwarae Cwm y Glo: Dywedodd AP fod y bin newydd bellach yn ei le a’i fod yn hapus iawn gyda’r gwaith a wnaethpwyd yno.
8  Caeau chwarae Llanrug: Nant y Glyn a Glanmeolyn: Dywedodd y Clerc y byddai yn gostus iawn i newid yr enw ‘Snowdon’ ar y cyfarpar newydd yng nghae Glanmoelyn i’r ‘Wyddfa’ ond y byddai yn bosibl tynnu’r enw yn gyfan gwbl. Penderfynwyd i dynnu’r enw oddi yno.
Dangosodd GH arwydd draft i’w roddi yn y caeau. Côst yr arwydd fyddai £10.80 os y byddai yn cael ei glymu i wal neu £13.20 os yn cael ei arddangos ar bolyn. Penderfynwyd archebu dau arwydd i Nant y Glyn, 2 i Glanmoelyn a 2 yng Nghwm y Glo – 1 ar gyfer y ddau gae. Penderfynwyd y byddai GH yn ceisio edrych ar lefydd i’w harddangos ac yna yn eu archebu. Ychwanegodd GH ei fod yn cynnal trafodaethau gyda Cyngor Gwynedd ynglŷn â gwagio biniau yn y caeau chwarae. Byddai yn adrodd yn ôl ar hyn maes o law.
9.
Llwybrau Cyhoeddus: Dywedwyd fod giât mochyn sydd yn arwain at lwybr cyhoeddus ym Mharc Minffordd wedi torri yn dilyn damwain car diweddar. Penderfynwyd hysbysu’r Swyddog Llwybrau.
Trafodwyd y llwybr ger Cae Glas a penderfynwyd hysbysu’r Swyddog Llwybrau fod angen gosod stepan newydd ar ddechrau’r llwybr am ei fod bellach mor serth.

10. Glanhau pentrefi Llanrug a Cwm y Glo: Darllenwyd ebyst oedd wedi cael eu gyrru rhwng perchennog Hen Efail a swyddogion Cyngor Gwynedd am sbwriel yn yr ardal. Darllenwyd er gwybodaeth yn unig gan fod Cyngor Gwynedd bellach wedi ymateb iddo. Penderfynwyd gyrru ebost yn diolch i Cyngor Gwynedd am ddelio gyda’r gŵyn a thynnu eu sylw tuag at rannau eraill o’r gymuned sydd angen eu glanhau hefyd megis safle garej Hafod, ger y biniau ailgylchu yng Nghwm y Glo a Lôn Glanffynnon.

Dywedodd RhT nad oedd bin yn maes parcio Penbont. Penderfynwyd ychwanegu hyn yn yr ebost a gyfeirwyd tuag ato uchod.
11. Cynllunio:


(a) Nodwyd y ceisiadau canlynol a gafodd eu caniatau/gwrthod gan y Cyngor Sir a drafodwyd gan y Cyngor Cymuned mewn cyfarfodydd blaenorol:

CANIATAU:

· C10A/0572/23/LL: Newid defnydd dwy ystafell ar gyfer defnydd siop drin gwallt – Regent House, Y Sgwar, Llanrug.

GWRTHOD:

· Dim.

(a) Ceisiadau o’r newydd:

· Dim.

12.
Cyllideb:
(a)Taliadau:
Cyflog Rhagfyr

100958                   £277.49
Cyflog Ionawr


100959                   £277.49




Biniau’r Fynwent

100960
       £477.52






                £1,032.50
(b)Derbyniadau: 
Llog cyfrif cadw
 
    
      
           £0.22
(c) Ceisiadau am gymorth: 

· Cynllun Efe: Penderfynwyd ceisio cael rhywun i fynychu cyfarfod Mawrth i sôn am y cynllun.
· Cylch Meithrin Llanrug: £700 o grant.
· Llewod Llanrug: £700 o grant.

· Y Sefydliad Coffa: (Cymrodd AJ y gadair gan i GH ddatgan diddordeb) £2,000
 (ch) Adroddiad Ariannol : Cyflwynodd y clerc yr adroddiad ariannol. 
(d)
Adroddiad yn erbyn y Gyllideb 2010-11.

13.
Y Fynwent:

i. Diogelwch – Dim.
ii.
Cyffredinol: Dim.
     iii.
Incwm Angladdau – £0.
14. Heddlu:    Darllenwyd ebyst yn cadarnhau na fyddai camerâu CCTV yn cael eu gosod yn Nant y Glyn.
15.
Materion gan y Cynghorwyr: 
· Dywedwyd fod giatiau ger Tyddyn Elan yn agored yn ddiweddar a bellach wedi ei gau gyda chraig bychan yn unig. Penderfynwyd gofyn wrth yr Adran Priffyrdd am gysylltu gyda’r trigolion i ofalu eu bod yn cau y giât yn ddiogel.

· Penderfynwyd dilyn cais Alun Ffred Jones AM i fyny ynglŷn a mabwysiadu y llwybr at Nant y Glyn.
· Penderfynwyd gofyn wrth Cyngor Gwynedd os byddai safle bws newydd yn dod i Nant y Glyn.
· Penderfynwyd gofyn wrth yr Adran Gynllunio os ydynt yn hapus gyda coeden yn cael ei thynnu i lawr yn Carreg y Frân a sied sydd wedi cael ei adeiladu yn ei lle. 
· Cafwyd cwynion am geir sydd yn parcio yn gyson ar gyffordd Lon Groes a Ffordd yr Orsaf. Dywedwyd fod y Cyngh. Charles Jones eisioes wedi pasio’r wybodaeth ymlaen i’r Heddlu. 
· Penderfynwyd hysbysu Cyngor Gwynedd am dwll mawr sydd yng nghanol y ffordd ger Tai Gerddi yng Nghwm y Glo.
16.       Cofrestr Materion Agored: Aeth pawb a chopi gyda nhw i’w ddarllen.
17.
     Gohebiaeth:

(b) Oddi wrth Cyngor Gwynedd:

· Dim.

(c) Eraill:

(i)
Menter Fachwen – Anfoneb am y bin newydd £300. Penderfynwyd i’w thalu.
(ii)
WWF Cymru – hysbysu’r Cyngor am ‘Awr y ddaear’.

(iii)
Ad-daliad am gostau inc £39.47. Penderfynwyd i’w thalu.
(iv)
Catalog Menter Fachwen.

(v)
Anfoneb £480 gan Hacker Young: Penderfynwyd i’w thalu.
18.
Materion Eraill:

· Dim. 
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 15fed o Fawrth 2011, Ysgol Gymuned Cwm y Glo.

